
ᓯᑎᐱᕆ 8th, 2017 

ᑖᑦ ᐴᓕᖕᒐᐃᒻ  

ᐊᖓᔪᖅᑳᑉ ᑐᖏᓕᐊ 

ᒪᑭᒪᐃᓐᓇᕐᓂᐊᖅᑐᓂ ᐱᕙᓪᓕᐊᑎᑦᑎᓂᕐᒥᒃ, ᐋᓐᓂᐊᖅᑕᐃᓕᓂᕐᒥᒃ, ᐊᑦᑕᕐᓇᖅᑐᒦᑎᑦᑎᑕᐃᓕᓂᕐᒥᒃ ᐊᒻᒪᓗ 

ᐊᕙᑎᓕᕆᓂᕐᒥ  

ᐸᕕᓐᓛᓐᑯ ᓴᕕᕋᔭᒃᓴᓂᒃ ᐅᔭᕋᕐᓂᐊᕐᕕᓕᕆᔨᒃᑯᑦ (BIMC) 

2275 Upper Middle Road East, Suite 300 

Oakville, ON L6H 0C3 

ᑖᑦ-ᖓᐃ, 

ᐱᔾᔪᑦ:  ᑐᒃᓯᕋᐅᑏᑦ ᐋᖅᑭᒋᐊᖅᓯᖁᔨᓂᕐᒧᑦ ᕿᑭᖅᑖᓘᑉ ᐅᐊᖕᓇᖓᓄᑦ ᓄᓇᑦ ᐊᑐᖅᑕᐅᓂᖏᓐᓄᑦ 

ᐸᕐᓇᐅᑎᖓᓄᑦ (ᐸᕐᓇᐅᑎ),  

ᑐᑭᓯᑎᑕᐅᑦᑎᐊᕈᒪᓂᕐᒥ ᑐᒃᓯᕋᕐᓂᖅ 

 

ᓄᓇᕗᒥ ᐸᕐᓇᐃᔨᒃᑯᑦ ᑐᒃᓯᕋᖅᓯᒪᓚᐅᕐᒪᑕ ᐅᖃᐅᓯᒃᓴᖃᕈᒪᓇᔭᖅᑐᓂᒃ ᐆᒥᖓ ᑐᒃᓯᕋᖅᑕᐅᓯᒪᔪᒥᒃ ᐸᕐᓇᐅᑎᓂᒃ 

ᐋᖅᑭᒋᐊᖁᔨᓂᖏᓐᓄᑦ ᐸᕕᓐᓛᓐ ᓴᕕᕋᔭᒃᓴᓂ ᐅᔭᕋᕐᓂᐊᕐᕕᓕᕆᔨᒃᑯᑦ.1 ᓄᓇᕗᒥ ᐸᕐᓇᐃᔨᒃᑯᑦ ᑐᒃᓯᕋᕐᒪᑕ 

ᑖᒃᑯᓂᖓ ᐊᑎᓕᐅᖅᑎᐅᔪᓂᒃ ᐅᖃᐅᓯᒃᓴᖃᕐᒪᖔᑖᒃ ᑐᓂᓯᖁᔨᓪᓗᑎᒃ ᐊᒃᑑᕝᕙ 2, 2017−ᖑᓚᐅᓐᖏᑎᓪᓗᒍ.  

ᕿᑭᖅᑕᓃᒃᑯᑦ ᑭᐅᔾᔪᑎᓕᐅᑦᓯᐊᕈᓐᓇᕐᓂᐊᕐᒪᑕ ᕿᑭᖅᑕᓃᒃᑯᑦ ᑐᒃᓯᕋᖅᑐᑦ ᑐᑭᓯᑎᑕᐅᒃᑲᓐᓂᕈᒪᓪᓗᑎᒃ 

ᐊᔾᔨᒌᓐᖏᑦᑐᓂᒃ ᑐᑭᓯᑦᑎᐊᒃᑲᓐᓂᕐᓂᐊᕐᒪᑕ ᑐᒃᓯᕋᐅᑎᒋᔭᕐᓂ ᐋᖅᑭᒋᐊᖅᓯᖁᔨᓂᕐᒥᒃ ᐸᕐᓇᐅᑎᓂᒃ.  

ᖃᐅᔨᒪᔪᒍᑦ ᐱᕕᒃᓴᓕᐊᕆᔭᐅᓯᒪᔪᖅ ᑭᐅᔾᔪᑎᓕᐅᕐᓂᕐᒥᒃ, ᕿᑭᖅᑕᓃᒃᑯᑦ ᑐᒃᓯᕋᕐᒥᔪᑦ ᑭᐅᔭᐅᓵᓕᒍᒪᓪᓗᑎᒃ.   

 

ᑖᒃᑯᐊ ᐃᓱᒪᒋᔭᐅᓪᓗᑎᒃ ᑐᑭᓯᑎᑕᐅᒃᑲᓐᓂᕈᒪᔪᑦ ᕿᑭᖅᑕᓃᒃᑯᑦ ᐅᑯᐊ ᐊᑐᖅᑕᐅᓪᑎᒃ:   

 

 ᐱᓕᕆᐊᕐᒧᑦ ᑐᒃᓯᕋᐅᑎᖓ ᓄᓘᔮᓂ ᐊᐃᑉᐹᓂ ᐱᓕᕆᐊᖑᔪᒪᔪᒥᒃ 11ᒥ ᐅᐃᒍᒋᐊᖅᓯᔪᒪᓂᕐᒥᒃ 

(ᐋᖅᑭᒋᐊᖅᑕᐅᓚᐅᖅᑐᖅ ᐊᒃᑑᕝᕙ 2014u ᑐᓂᔭᐅᔪᓂᒃ).  ᐸᕕᓐᓛᓐ ᓴᕕᕋᔭᒃᓴᓂ 

ᐅᔭᕋᕐᓂᐊᕐᕕᓕᕆᔨᒃᑯᑦ.  ᕖᕝᕗᐊᓕ 3, 2017 (“ᑐᒃᓯᕋᐅᑎ”). 
 ᑖᓐᓇ ᑐᒃᓯᕋᐅᑎ ᐋᖅᑭᒋᐊᖅᓯᖁᔨᓂᕐᒥᒃ ᕿᑭᖅᑖᓘᑉ ᐅᐊᖕᓇᖓᓄᑦ ᓄᓇᑦ ᐊᑐᖅᑕᐅᓂᖏᓐᓄᑦ 

ᐸᕐᓇᐅᑎᒥᒃ ᐱᔾᔪᑎᒋᓪᓗᒍ ᓅᓘᔮᓂ ᐊᐃᑉᐹᓂ 11ᒥ ᐅᐃᒍᒋᐊᕈᑎᒋᔭᐅᔪᒪᔪᒧᑦ ᐱᓕᕆᐊᕐᒥ 

(ᓄᓇᕗᒥ ᐸᕐᓇᐃᔨᒃᑯᑦ ᐸᐃᑉᐹᖁᑎᖏᑦ 148420). ᐸᕕᓐᓛᓐ ᓴᕕᕋᔭᒃᓴᓂ 

ᐅᔭᕋᕐᓂᐊᕐᕕᓕᕆᔨᒃᑯᑦ ᒪᔾᔨ 17, 2017 (“ᑐᒃᓯᕋᖅᑕᐅᓯᒪᔪᖅ ᐋᖅᑭᒋᐊᕈᑎᒋᖁᔭᐅᔪᓂᒃ”)  

 ᔭᐃᓯ ᐴᕐᓄ ᑭᓪᓕᓯᓂᐊᖅᑎᖏᑦ ᓕᒥᑎᖓ ᑉᔾᖕᒻ. ᓴᖅᑭᑕᐅᓚᐅᖅᑐᑦ ᓄᓇᓕᓐᓂ 

ᐃᓕᓐᓂᐊᖅᑎᑦᑎᖃᑦᑕᖅᑎᓪᒋᑦ ᐸᕕᓐᓛᓐᑯᓐᓄᑦ ᐊᐃᑉᐹᓂ 11ᒥ ᑐᒃᓯᕋᐅᑎᒧᑦ.  

ᐅᓂᒃᑳᓕᐅᖅᑐᖃᓚᐅᖅᑐᖅ ᐸᕕᓐᓛᓐᑯᓐᓄᑦ. ᔭᓐᓄᐊᓕ 2017 (“ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐅᓂᒃᑳᓕᐊᑦ”).   

 

ᐅᑯᓂᖓ ᑐᑭᓯᑦᑎᐊᕈᒪᔪᒍᑦ 

 

                              

1 ᓄᓇᕗᒥ ᐸᕐᓇᐃᔨᒃᑯᑦ, ᑐᓂᐅᖅᑲᐃᓂᕐᒧᑦ ᐊᑎᓕᐅᖅᓯᒪᔪᑦ: ᑐᒃᓯᕋᖅᑕᐅᓯᒪᔪᖅ ᐸᕐᓇᐅᑎᓂ ᐋᖅᑭᒋᐊᖅᓯᖁᔨᓂᕐᒧᑦ ᐸᕕᓐᓛᓐᑯᓐᓂᑦ. ᐋᒡᒌᓯ 31, 2017.   

1. ᑖᓐᓇ ᑐᒃᓯᕋᐅᑦ ᐅᓂᒃᑳᖅᓯᒪᖕᒪᑦ ᐅᑭᐅᒃᑯᑦ ᐅᓯᑲᖅᑕᕆᐊᖃᕋᔭᕐᓂᔅᓯᓐᓄᑦ ᐊᑐᕐᓗᓯ ᓯᑯᓯᐅᑎᓂᒃ 

ᑭᓯᐊᓂᓗ ᐊᑐᖅᑕᐅᒐᓗᐊᕐᓗᑎᒃ ᑭᓪᓕᖃᕋᔭᕐᒥᖕᒪᑕ.  ᐸᕕᓐᓛᓐᑯᑦ ᑐᑭᓯᑎᑦᑎᔪᓐᓇᖅᑳ ᑖᒃᑯᐊ 

ᐊᑖᓃᑦᑐᑦ ᓇᓕᐊᖏᓐᓂᑦ ᑲᔪᓯᑎᑦᑎᒍᒪᓂᐊᖅᑲᑦ ᑐᒃᓯᕋᐅᑎᒋᔭᓯ ᐋᖅᑭᒋᐊᖅᓯᖁᔨᓂᕐᒧᑦ ᐊᑖᓂᑦ.  .   

a. ᐅᑭᐅᒃᑯᑦ ᐅᓯᑲᖅᑕᕐᓂᖅ ᐱᓕᕆᐊᕐᒧᑦ ᐱᖁᑎᒃᓴᓂ, ᓂᕿᓂᓪᓗ.   

b. ᐅᑭᐅᒃᑯᑦ ᐅᓯᑲᖅᑕᕐᓂ ᐅᖅᓱᐊᓗᖕᓂ  

c. ᐅᑭᐅᒃᑯᑦ ᐅᓯᑲᖅᑕᕐᓂᖅ ᓴᕕᕋᔭᒃᓴᓂ   

d. ᐅᑭᐅᒃᑯᑦ ᐅᓯᑲᖅᑕᕐᓂᖅ ᐊᑦᑕᕐᓇᖅᑐᓂᒃ ᐱᖁᑎᓂ   

 

2. ᑖᓐᓇ ᑐᒃᓯᕋᐅᑎ ᐅᖃᖅᓯᒪᔪᖅ ᑕᒪᓐᓇ ᐅᑭᐅᒃᑯᑦ ᐅᓯᑲᖅᑕᓂ ᐃᒪᐃᓕᖓᖕᒪᑦ “ᐅᑭᐅᒃᑯᑦ 

ᐅᓯᑲᖅᑕᕆᐊᖃᖅᑲᑕ ᐃᑲᔫᑕᐅᓂᐊᖅᑐᓂᒃ ᐊᐅᓚᑦᑎᓂᐅᔪᒥᒃ”.  ᑕᒪᓐᓇ ᐃᓱᒪᓇᖅᑐᖅ ᐅᑭᐅᒃᑯᑦ 

ᐅᓯᑲᖅᑕᐃᓐᓇᕋᔭᓐᖏᓐᓂᔅᓯᓐᓂ.  ᐸᕕᓐᓛᓐᑯᑦ ᐅᓂᒃᑳᕈᓐᓇᖅᑲᑦ ᐆᒥᖓ “ᐊᑐᕆᐊᖃᕋᔭᖅᑲᑕ”? 

ᑖᒃᑯᐊ ᐅᖃᐅᓯᑦ ᒪᓕᓪᓗᒋᑦ ᖃᓄᐃᖓᓕᖅᑎᓪᓗᒍ ᑖᒃᑯᐊ ᐸᕕᓐᓛᓐᑯᑦ ᑐᑭᑖᕋᔭᖅᑲᑦ 

ᐊᑐᕆᐊᖃᓕᖅᑎᓪᓗᒋᑦ ᐅᑭᐅᒃᑯᑦ ᐅᓯᑲᖅᑕᕐᓂᐅᔪᒥᒃ?   

 

3. ᐸᕕᓐᓛᓐᑯᑦ ᓯᕗᓂᕐᒥᒃ ᑕᑯᓐᓇᓐᖑᐊᖅᑲᑦ ᐅᑭᐅᒃᑯᑦ ᐅᓯᑲᖅᑕᕆᐊᖃᓕᕋᔭᕐᓂᖏᓐᓄᑦ ᐊᕐᕌᒍᑕᒫᑦ, 

ᓱᕐᓗ, ᑖᓐᓇ ᐊᐅᓚᓂᐅᔪᑦ ᐱᓕᕆᐊᕐᒥ ᐊᑐᓕᕆᐊᖃᓕᕋᔭᖅᑳᑦ ᐅᑭᐅᒃᑯᑦ ᐅᓯᑲᖅᑕᕐᓂᕐᒥᒃ, 

ᐅᕝᕙᓘᓐᓃᑦ, ᑖᒃᑯᐊ ᐅᑭᐅᒃᑯᑦ ᐅᓯᑲᖅᑕᕐᓂᖅ ᖃᑯᑎᒃᑯᑦ ᐊᑐᕐᔫᒥᔭᐅᖃᑦᑕᕐᓂᐊᕐᓂᖏᓐᓄᑦ 

“ᐅᓯᑲᖅᑕᕆᐊᖃᓕᕋᐃᒻᒪᑕ ᐅᑭᐅᒃᑯᑦ”.   ᑖᓐᓇ ᑐᒃᓯᕋᖅᑕᐅᓯᒪᔪᖅ ᐋᖅᑭᒋᐊᕈᑎᒋᔭᐅᖁᔭᐅᔪᖅ  

ᐃᓱᒪᓇᕐᒪᑦ ᖃᑯᑎᒃᑯᑦ ᐊᑐᖃᑦᑕᕐᓂᐊᕐᓂᖏᓐᓄᑦ ᐊᖅᑯᑎᒥᒃ ᐅᑭᐅᒃᑯᑦ ᐅᓯᑲᖅᑕᕐᓗᑎᒃ.  ᐸᕕᓐᓛᓐᑯᑦ 

ᓇᓗᓇᐃᓪᓚᕆᔪᓐᓇᖅᑲᑦ ᖃᓄᑎᒋᓄᑦ ᐅᑭᐅᒃᑯᑦ ᐅᓯᑲᖅᑕᕋᔭᖅᑲᑦ ᐊᒻᒪᓗ ᓇᐅᒃᑰᕋᔭᕐᓂᖏᓐᓄᑦ?  

 

4. ᑖᓐᓇ  ᑐᒃᓯᕋᐅᑎ,  ᒪᓕᓪᓗᒍ  5.5.1.2ᖓᓂ, ᑎᑎᕋᖅᓯᒪᔪᖅ  10kmᓂ “ᐃᖏᕐᕋᕕᒋᔭᐅᓂᐊᕐᓂᖓ 

ᓇᓗᓇᐃᖅᑕᐅᓚᐅᖅᑐᒧᑦ ᓄᓇᕗᒥ ᐸᕐᓇᐃᔨᒃᑯᓐᓄᑦ ᑎᑎᕋᕆᐊᕐᖓᖅᑕᐅᓯᒪᔪᒥᒃ ᓄᓇᕗᒥ ᓄᓇᑦ 

ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒥ ᐸᕐᓇᐃᔨᒃᑯᑦ, 2016)”.  ᐸᕕᓐᓛᓐᑯᑦ 

ᓇᓗᓇᐃᖅᓯᔪᓐᓇᖅᑲᑦ ᑖᒃᑯᐊ ᓄᓇᕗᒥ ᐸᕐᓇᐃᔨᒃᑯᑦ ᐅᖃᖅᓯᒪᖕᒪᖔᑖᒃ  ᑖᓐᓇ “ᐃᓱᒪᒋᔭᐅᓯᒪᔪᖅ” 

ᑐᕌᖓᖕᒪᑕ ᐊᑐᖅᑕᐅᓕᕇᖅᑐᒧᑦ ᐃᖏᕐᕋᕐᕕᐅᓕᖅᑐᒥᒃ ᒪᓕᒃᖢᒍ ᐅᐃᒍᓕᐊᖓᓂ Qᒥ ᕿᑭᖅᑖᓘᑉ 

ᐅᐊᖕᓇᖓᓂ ᓄᓇᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᖓᓃ? ᕿᑭᖅᑕᓃᒃᑯᑦ ᑐᑭᓯᓐᖏᒻᒪᑕ ᑖᓐᓇ 10km 

ᐅᖓᓯᖕᓂᖓ ᐃᓱᒪᒋᔭᐅᓯᒪᑐᐃᓐᓇᖅᓯᒪᖕᒪᖔᑦ ᓴᖅᑭᑕᐅᓯᒪᑐᐃᓐᓇᖅᖢᓂᖃᐃ ᐅᖃᐅᓯᕆᔭᐅᖁᓪᓗᒍ 

ᓄᓇᕗᒥ ᐸᕐᓇᐃᔨᒃᑯᓐᓄᑦ, ᐊᒻᒪᓗ ᑐᕌᖓᓐᖏᑐᐃᓐᓇᕆᐊᖃᖅᖢᓂ ᐊᑐᖅᑕᐅᓕᕇᖅᑐᒥᒃ 

ᓇᓗᓇᐃᔭᖅᑕᐅᓯᒪᔪᓂᒃ ᕿᑭᖅᑖᓘᑉ ᐅᐊᖕᓇᖓᓄᑦ ᓄᓇᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓂ, ᐅᐃᒍᖓ 

Qᒥ.   

 

5. ᐊᑐᕆᐊᑯᑖᓕᐅᕐᓂᖅ ᑎᑎᕋᐅᓯᐅᓯᒪᓚᐅᕐᒥᖕᒪᑕ ᐱᒻᒪᕆᐅᑎᑕᐅᓪᓗᓂ ᑖᒃᑯᓄᖓ  ᑐᒃᓯᕋᐅᑎᒥ ᐊᒻᒪᓗ 

ᑐᒃᓯᕋᐅᑎᒥᒃ ᐋᖅᑭᒋᐊᕈᑎᒧᑦ.  ᐸᑯᓐᓛᓐᑯᑦ ᓇᓗᓇᐃᖅᓯᔪᓐᓇᖅᑲᑦ ᑖᓐᓇ ᐊᑐᕆᐊᑯᑖᓄᑦ 

ᐊᖅᑯᑎᒃᓴᖓ ᐱᕙᓪᓕᐊᑎᑕᐅᓂᐊᕐᒪᖔᑦ ᓄᓇᓯᐅᑏᑦ ᐊᖅᑯᑎᒋᔭᖓᓂᒃ, ᐅᕝᕙᓘᓐᓃᑦ, ᑖᓐᓇ 

ᐊᑐᕆᐊᑯᑖᒃ ᐃᓛᒃᑯᑦ ᐱᕙᓪᓕᐊᑎᑕᐅᓇᔭᕐᒪᖔᑦ.   

 

6. ᑖᓐᓇ ᑐᒃᓯᕋᐅᑎ, ᒪᓕᒃᖢᒍ ᐃᓚᖓ  4.1ᒥ, ᑎᑎᕋᖅᓯᒪᖕᒪᑦ ᑐᕌᖓᔪᓂᒃ ᐊᐃᑉᐹᓂ 11ᒧᑦ 

ᐃᓚᐅᑎᑦᑎᓂᕐᒧᑦ ᐱᓕᕆᐊᒃᓴᓂ.  ᑖᓐᓇ ᑐᒃᓯᕋᐅᑎ ᐊᔾᔨᒌᓐᖏᑦᑐᓂᒃ ᐅᓂᒃᑳᓂᒃ ᐱᖃᓯᐅᑎᓯᒪᖕᒪᑦ 

ᑖᒃᑯᓇᓐᖔᖅᑐᓂᒃ ᑐᑭᓯᒋᐊᕐᕕᐅᓚᐅᖅᑐᓄᑦ, ᓱᕐᓗ ᐆᑦᑑᑎᒋᓗᒍ ᓇᓗᓇᐃᔭᐅᑎᒥ 4.1. ᐸᕕᓐᓛᓐᑯᑦ 

ᓇᓗᓇᐃᖅᓯᔪᓐᓇᖅᑲᑦ ᑖᓐᓇ ᑐᒃᓯᕋᐅᑎ ᐱᒻᒪᕆᐅᑎᑕᐅᒋᐊᖃᕐᓂᖓᓂᒃ ᐊᑐᖅᑕᐅᖔᕐᓗᓂ 

ᐅᓂᒃᑳᖅᓯᒪᓂᖃᖅᑎᓪᓗᒋᑦ ᓄᓇᓕᖕᓂᑦ ᐃᓱᒫᓘᑎᒋᔭᐅᔪᓂᒃ ᐱᔾᔪᑎᒋᓪᓗᒍ ᐊᐃᑉᐹᓂ 11ᒥ 

ᐱᓕᕆᐊᖑᔪᒪᔪᓄᑦ? ᐱᑕᖃᒃᑲ ᐊᓯᖏᓐᓂᑦ ᐸᐃᑉᐹᓕᐊᓂᒃ ᓇᓗᓇᐃᔭᐃᓯᒪᔪᓄᑦ ᖃᐅᔨᔭᐅᓚᐅᖅᑐᓂᒃ 

ᓄᓇᓕᓐᓄᑦ ᑐᑭᓯᒋᐊᕆᐊᖅᑎᓪᓗᒋᑦ?  ᓱᕐᓗᓕ ᕿᑭᖅᑕᓃᒃᑯᑦ ᕿᒥᕐᕈᓯᒪᓕᖅᑐᑦ ᐸᕕᓐᓛᓐᑯᑦ ᐃᓄᐃᑦ 

ᖃᐅᔨᒪᔭᑐᖃᓐᖏᓐᓂᓄᑦ ᐅᓂᒃᑳᓕᐊᖓᓂᒃ ᐅᓂᒃᑳᖅᓯᒪᑎᓪᓗᒋᑦ ᖃᓄᖅ ᐱᓕᕆᐊᖃᓚᐅᕐᓂᖏᓐᓄᑦ 

ᓄᐊᓴᐃᕙᓪᓕᐊᑎᓪᓗᒋᑦ ᐊᒻᒪᓗ ᐊᑐᖅᑕᐅᑎᑦᓯᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ.    

 

7. ᐃᓚᒋᔭᐅᖃᑦᑕᖅᓯᒪᓪᓗᖓ ᐃᓕᓐᓂᐊᖅᑎᑦᓯᖃᑦᑕᖅᑎᓪᓗᒋᑦ ᐅᓂᒃᑳᕆᔭᐅᔪᓂᑦ ᐃᓚᖓ 4.2ᒥ 

ᑐᒃᓯᕋᐅᑎᓂᑦ , ᐊᒻᒪᓗ, ᑎᑎᕋᐅᓯᕆᔭᐅᓯᒪᓪᓗᑎᒃ ᐸᕕᓐᓛᓐᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐅᓂᒃᑳᓕᐊᖏᓐᓂᒃ, ᕿᑭᖅᑕᓃᒃᑯᑦ ᖃᐅᔨᒪᔪᑦ ᑕᓪᓕᒪᐅᔪᓂᒃ ᐱᒻᒪᕆᐅᔪᓂᒃ ᐃᓱᒫᓘᑎᒋᔭᐅᓚᐅᖅᑐᓂᒃ 

ᓴᖅᑭᑎᑕᐅᔪᓄᑦ ᐱᔾᔪᑎᒋᓪᓗᒍ ᐃᖏᕐᕋᔪᓕᕆᓂᐅᑉ ᒥᒃᓵᓄᑦ ᑐᒃᓯᕋᐅᑎᒥ,   ᓯᑯᒃᑰᖅᑕᐃᓕᓂᕐᒥᒃ 

ᓯᑯᑉᐸᓪᓕᐊᓕᖅᑎᓪᓗᒍ, ᐊᑐᖅᑕᐅᓂᖅᓴᐅᖁᔭᐅᓪᓗᓂ ᓇᓪᓗᐊᑕᐅᑉ ᑕᕆᐅᖓᒎᕐᓂᖅ ᐅᑭᐅᒃᑯᑦ 

ᐅᓯᑲᖅᑕᕐᓂᐊᕈᑎᒃ (ᑕᓯᐅᔭᒃᑰᓐᖏᓐᓂᖅᓴᐅᓗᑎᒃ), ᐅᒥᐊᕐᔪᐊᖃᖃᑦᑕᓐᖏᓪᓗᓂ ᓇᑦᓯᖃᓕᖅᑎᓪᓗᒍ, 

ᓯᑯᒃᑰᖃᑦᑕᓐᖏᓪᓗᑎᒃ ᓯᑯᒃᑰᕐᓂᖅᓴᐅᔪᖃᓕᖅᑎᓪᓗᒍ ᓄᓇᓕᖕᒥᐅᓄᑦ, ᖃᓄᖅᑑᕈᑎᖃᖅᑐᖅ 

ᐊᑦᑕᕐᓇᖅᑐᒦᑎᑦᑎᑕᐃᓕᓂᕐᒥᒃ ᐃᖏᕐᕋᔪᖃᕐᓂᐊᖅᑎᓪᓗᒍ ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ 

ᓯᑯᓯᐅᑎᖃᓚᐅᖅᑎᓪᓗᒍ.  ᐸᕕᓐᓛᓐᑯᑦ ᑐᑭᓯᑎᑦᑎᔪᓐᓇᖅᑲᑦ ᓇᒥᐅᖓᓂ ᑐᒃᓯᕋᐅᑎᐅᑉ ᐃᓗᓕᖓᓂᒃ 

ᐊᒻᒪᓗ ᑐᒃᓯᕋᖅᑕᐅᓯᒪᔪᒥᒃ ᐋᖅᑭᒋᐊᖁᔭᐅᓯᒪᔪᒥᓪᓗ ᓄᓇᓕᖕᒥᐅᑦ ᐃᓱᒫᓘᑎᖏᑦ ᐃᓕᔭᐅᓯᒪᕙᑦ.  

 

8. ᐅᐃᒍᖓᓂ  Jᒥ ᕿᑭᖅᑖᓘᑉ ᐅᐊᖕᓇᖓᓄᑦ ᓄᓇᑦ ᐊᑐᖅᑕᐅᓂᖏᓐᓂᒃ ᐸᕐᓇᐅᑎᓂᒃ ᑐᒃᓯᕋᖅᓯᒪᖕᒪᑦ 

ᑖᓐᓇ ᑐᒃᓯᕋᖅᑐᖅ ᑐᓂᓯᒋᐊᖃᖅᖢᓂ ᓄᓇᕗᒥ ᐸᕐᓇᐃᔨᒃᑯᓐᓄᑦ ᑐᑭᓯᒋᐊᕈᑎᒃᓴᐅᓂᐊᖅᑐᓄᑦ 

ᐃᓱᒪᒋᔭᐅᔪᓐᓇᕐᓂᐊᖅᑐᓂᒃ ᓇᐅᒃᑯᒃᑲᓐᓂᖅ ᐃᖏᕐᕋᕐᕕᖃᕈᓐᓇᕋᔭᕐᓂᖏᓐᓂᒃ.  ᐸᕕᓐᓛᓐᑯᑦ 

ᐅᒃᐱᕆᔭᖃᖅᑲᑦ ᑖᒃᑯᐊ ᑐᓴᒐᒃᓴᐅᒋᐊᖃᖅᑐᓕᒫᑦ ᐅᐊᒍᖓ Jᒥ ᐃᓗᓕᖓᓃᓐᓂᖏᓐᓄᑦ ᑐᒃᓯᕋᐅᑎᒥᒃ  
ᐊᒻᒪᓗ ᑐᒃᓯᕋᖅᑕᐅᓯᒪᔪᒥᒃ ᐋᖅᑭᒋᐊᖁᔨᔾᔪᑎᒥ?  ᐊᓯᖏᑦᑕᐅᖅ ᐸᐃᑉᐹᓕᐊᖑᓯᒪᔪᑦ 

ᐃᓚᒋᔭᐅᒋᐊᖃᕋᔭᖅᑳᑦ, ᐊᖏᕈᕕᑦ, ᑭᓱᓄᑦ ᐊᑐᕋᔭᖅᑲᑦ?  ᓱᕐᓗ ᐆᑦᑑᑎᒋᓗᒍ, ᕿᑭᖅᑕᓃᒃᑯᑦ 

ᖃᐅᔨᒪᖕᒪᑕ ᐅᒥᐊᕐᔪᐊᑦ ᐊᖅᑯᑎᒋᔭᐅᒃᑲᓐᓂᕈᓐᓇᖅᑐᑦ ᑐᓂᔭᐅᓚᐅᖅᑐᑦ ᓄᓇᓕᖕᒥᐅᓄᑦ ᐊᒻᒪᓗ 

ᐅᖃᐅᓯᐅᖃᑦᑕᖅᓯᒪᓪᓗᑎᒃ 2014ᒥᓂᑦ ᓱᓕ ᑖᓐᓇ ᐅᖃᐅᓯᐅᓪᓗᐊᓐᖏᒻᒪᑦ 

ᐅᖃᐅᓯᐅᒐᓛᒃᑲᓗᐊᖅᖢᓂ ᑐᒃᓯᕋᐅᑎᒥ.  ᑐᑭᓯᒋᐊᕈᑎᒃᓴᑦ ᑐᕌᖓᔪᑦ ᐊᕙᑎᓕᕆᓂᕐᒥᒃ, 

ᐃᓅᓯᓕᕆᓂᕐᒥᒃ, ᐊᑭᒋᔭᐅᓂᐊᖅᑐᓪᓗ ᐃᓱᒪᒋᔭᐅᓂᖏᑦ ᓴᖅᑭᔮᓗᐊᓐᖏᒻᒥᔪᑦ ᑐᒃᓯᕋᐅᑎᒥᒃ ᐊᒻᒪᓗ 

ᑐᒃᓯᕋᐅᑎᒥᒃ ᐋᖅᑭᒋᐊᖅᓯᖁᔨᓂᕐᒧᑦ.  

 

9. ᑖᓐᓇ ᑐᒃᓯᕋᐅᑎ ᐃᒫᒃ ᑐᑭᓯᔭᕗᑦ “ᓴᕕᕋᔭᒃᓴᓂ ᐅᓯᑲᖅᑕᕐᓂᕐᒥᒃ ᑐᒃᓯᕋᖅᑕᐅᓯᒪᔪᖅ 

ᐱᒋᐊᕋᔭᕐᓂᖏᓐᓄᑦ ᔪᓚᐃ 01ᒥᑦ ᓄᕖᕝᕙ 15ᒧᑦ, ᑭᓯᐊᓂ ᐋᖅᑭᒋᐊᕈᓐᓇᕐᕕᖃᕐᓗᓂ ᐊᕐᕌᒍᑕᒫᑦ 

ᑐᑭᓯᒋᐊᕐᕕᐅᓚᐅᖅᑎᓪᓗᒋᑦ ᒥᑦᑎᒪᑕᓕᖕᒥᑦ ᐆᒪᔪᕐᓂᐊᖅᑎᑦ ᑲᑎᒪᔨᖏᑦ ᒪᓕᓪᓗᒋᑦ ᓯᑯᑦ 

ᖃᓄᐃᓐᓂᕆᔭᖏᑦ ᐊᒻᒪᓗ ᖃᓄᖅ ᐃᔾᔪᑎᒋᔭᖓᓂᓗ.   ᑖᒃᑯᐊ ᑐᒃᓯᕋᖅᑕᐅᓯᒪᔪᑦ  ᐋᖅᑭᒋᐊᖁᔨᓂᕐᒥᒃ 
ᐃᒪᐃᓕᖓᖕᒪᑦ ᓱᕐᓗ ᐅᑭᐅᒃᑯᑦ ᐅᓯᑲᖅᑕᕐᓂᐊᖅᑐᑦ ᑎᓯᐱᕆᒥᑦ ᕖᕝᕗᐊᓕᒧᑦ.  ᐸᕕᓐᓛᓐᑯᑦ ᐅᑯᓂᖓ 

ᑐᑭᓯᑎᑦᑎᒋᐊᕈᓐᓇᖅᑲᑦ:   

a. ᑖᓐᓇ ᑐᒃᓯᕋᐅᑎᒋᔭᐅᔪᖅ ᐋᖅᑭᒋᐊᖁᔨᓂᕐᒧᑦ ᐊᒻᒪᓗ ᑐᒃᓯᕋᐅᑎᐅᔪᖅ ᑐᑭᓯᔭᐅᔪᓐᓇᖅᑲᑦ 

ᐃᒪᐃᓕᖓᓂᖓᓂᒃ ᓯᑯᒃᑰᖃᑦᑕᕐᓂᐊᖅᑐᑦ ᑭᓯᐊᓂ ᐃᓱᒪᒋᔭᐅᓯᒪᔪᑦ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦ ᐊᑐᖅᑕᐅᓗᑎᒃ?   

b. ᑖᓐᓇ ᑐᒃᓯᕋᐅᑎᒋᔭᐅᔪᖅ ᐋᖅᑭᒋᐊᖁᔨᓂᕐᒧᑦ ᐊᒻᒪᓗ ᑐᒃᓯᕋᐅᑎᐅᔪᖅ ᑐᑭᓯᔭᐅᔪᓐᓇᖅᑲᑦ 

ᐃᒪᐃᓕᖓᓂᖓᓂᒃ ᓯᑯᒃᑰᖃᑦᑕᕐᓂᐊᓐᖏᑦᑐᑦ ᓯᑯᑉᐸᓪᓕᐊᑎᓪᓗᒍ?   

c. ᑖᓐᓇ ᑐᒃᓯᕋᐅᑎᒋᔭᐅᔪᖅ ᐋᖅᑭᒋᐊᖁᔨᓂᕐᒧᑦ ᐊᒻᒪᓗ ᑐᒃᓯᕋᐅᑎᐅᔪᖅ ᑐᑭᓯᔭᐅᔪᓐᓇᖅᑲᑦ 

ᐃᒪᐃᓕᖓᓂᖓᓂᒃ ᓯᑯᒃᑰᖃᑦᑕᕐᓂᐊᓐᖏᑦᑐᑦ ᓯᑯ ᐅᐱᕐᖔᒃᑯᑦ 

ᓯᖁᑉᑎᖅᐸᓪᓕᐊᓕᖅᑎᓪᓗᒍ?   

d. ᓯᑯᒃᑰᖃᑦᑕᕐᓂᐊᖅᑳᑦ ᑎᓯᐱᕆᐅᑉᓗ ᕖᕝᕗᐊᓕᐅᑉᓗ ᐊᑯᓐᓂᖓᓐᓃᑦ?   

e. ᓯᑯᒃᑰᖃᑦᑕᕐᓂᐊᖅᑲᑦ ᑭᓯᐊᓂ ᐅᓯᔭᐅᔪᒃᓴᐃᑦ ᖃᓄᐃᓕᖓᓂᖏᓐᓂᑦ?   

10. ᑐᒃᓯᕋᖅᑕᐅᓯᒪᔪᓂᒃ ᐅᖃᐅᓯᖅᑕᕐᓂ ᐃᓗᓕᖓᓂᑦ 2ᒥᑦ ᑐᒃᓯᕋᖅᑕᐅᔪᓂᒃ ᐋᖅᑭᒋᐊᕆᐊᖁᔭᐅᓯᒪᔪᓂᒃ 

ᑕᐃᒫᒃ ᐅᖃᓕᒫᖅᑕᐅᓇᔭᖅᑲᑦ, ᐃᒫᒃ ᑐᑭᓯᓂᕐᓗᒍᑕᐅᔪᓐᓇᕐᒪᑦ “ᑖᓐᓇ ᐅᒥᐊᕐᔪᐊᖅ 

ᐊᖅᑯᑎᒋᔭᐅᓂᐊᖅᑕᖓ ᐊᑐᖅᑕᐅᔪᓐᓇᕋᔭᕐᒪᑦ ᐱᖁᑎᓂ ᐅᓯᖃᑦᑕᕐᓗᑎᒃ ᐅᑭᐅᒃᑯᑦ ᓯᑯᓯᐅᑎᒃᑯᑦ 

ᑕᖅᑭᓂ ᑎᓯᐱᕆᒥ, ᔭᓐᓄᐊᓕᒥ, ᐊᒻᒪᓗ ᕖᕝᕗᐊᓕᒥ.”  ᐸᕕᓐᓛᓐᑯᑦ ᓇᓗᓇᐃᖅᓯᔪᓐᓇᖅᑲᑦ ᑖᔅᓱᒪᐅᑉ 

ᑐᑭᖓ ᐃᒪᐃᓕᖓᔫᖅ ᑭᓪᓕᖃᖅᑎᑕᐅᓯᒪᓗᑎᒃ (ᑕᒪᓐᓇ ᑐᑭᓯᓇᖅᓯᑎᑕᐅᒋᐊᓕᒃ) 

ᐊᑐᖅᑕᐅᔪᒃᓴᒫᖑᓂᐊᕐᓂᖓᓂᒃ ᑐᒃᓯᕋᖅᑕᐅᓯᒪᔪᓂᒃ ᑕᕝᕙᓂ ᐋᖅᑭᒋᐊᕆᐊᖁᔭᐅᓯᒪᔪᓂᒃ ᐊᒻᒪᓗ 

ᑐᒃᓯᕋᐅᑎᑐᐃᓐᓇᕐᒥᒃ ᐅᓂᒃᑳᖅᓯᒪᑎᓪᓗᒋᑦ ᑐᒃᓯᕋᐅᑎᒥ?    

 

11. ᑖᓐᓇ ᑐᒃᓯᕋᐅᑎ  ᐱᖃᓯᐅᑎᓯᒪᔪᖅ ᑐᑭᓕᐅᖅᓯᒪᔪᓂᒃ ᐱᓕᕆᐊᖑᓂᐊᖅᑐᓄᑦ ᐊᐃᑉᐹᓂ 11ᒥ 

ᐱᓕᕆᐊᒃᓴᓄᑦ ᑐᒃᓯᕋᖅᑕᐅᓯᒪᔪᒥᒃ ᐋᖅᑭᒋᐊᕆᐊᖁᔭᐅᓯᒪᔪᓂᑦ ᐋᖅᑭᒃᑕᐅᓯᒪᕚᑦ ᓇᓕᒨᕆᐊᕐᓗᒋᑦ 

ᑐᒃᓯᕋᖅᑕᐅᓯᒪᔪᓂᒃ ᐱᓕᕆᐊᒃᓴᐅᓂᐊᖅᑐᓄᑦ.  ᐸᕕᓐᓛᓐᑯᑦ ᓇᓗᓇᐃᖅᓯᔪᓐᓇᖅᑲᑦ ᑖᓐᓇ 

ᑐᒃᓯᕋᖅᑕᐅᓯᒪᔪᖅ ᐋᖅᑭᒋᐊᕆᐊᖁᔭᐅᓯᒪᔪᑦ ᐋᖅᑭᒃᑕᐅᓯᒪᓐᖏᓐᓂᖓᓂᒃ ᐊᑐᖅᑕᐅᔪᒪᓂᐊᕐᓂᖓᓄᑦ 

ᐱᓕᕆᐊᒃᓴᕆᔭᐅᔪᒪᓂᐊᖅᑐᓂᒃ, ᐃᓗᓕᖏᓐᓃᓐᖏᑎᓪᓗᒋᑦ ᑐᒃᓯᕋᐅᑎᒥ: 

 

a) ᐊᒥᓱᐃᖅᑕᕐᓂᕆᓂᐊᖅᑕᖏᑦ ᓯᑯᒃᑰᖃᑦᑕᕐᓂᐊᕐᓂᖏᑦ ᑎᓯᐱᕆᒥᑦ−ᕖᕝᕗᐊᓕᒧᑦ.  

b) ᐊᒥᓱᐃᖅᑕᕐᓂᕆᓂᐊᖅᑕᖏᑦ ᖃᔅᓰᖅᑕᕐᓂᐊᕐᓂᖏᑦ ᐊᕐᕌᒍᒥ (ᓱᕐᓗᓕ ᐅᑭᐅᒃᑯᑦ 

ᐅᓯᑲᖅᑕᕐᓂᖅ ᖃᑯᑎᒃᑰᕐᓂᖅᓴᐅᒐᔭᕐᓂᖓ ᐊᒻᒪᓗ ᖃᑯᑎᒃᑰᕋᔭᕐᓂᖏᑦ 

ᐃᓱᒪᒋᓐᖏᓂᖅᓴᕆᓗᒍ ᖃᖓᒧᑦ ᑎᑭᐅᑎᓗᒍ ᐅᓯᑲᖅᑕᕈᓐᓇᕋᔭᕐᓂᖏᑦ). 

c) ᐊᑐᕋᔪᒃᑕᐅᓂᖏᑦ ᓯᑯᓯᐅᑎᑦ. 

d) ᐃᓚᒋᐊᕐᓗᒍ ᑐᒃᓯᕋᖅᑕᐅᓯᒪᔪᓂᒃ “ᐅᓯᔭᐅᖃᑦᑕᕐᓂᐊᖅᑐᑦ” ᐅᑭᐅᖏᓐᓇᒃᑯᑦ 

ᐅᓯᑲᖅᑕᕐᓂᕐᓄᑦ, ᐱᖃᓯᐅᑎᓗᒋᓪᓗ ᐅᑯᐊ  

a. ᐅᓯᑲᖅᑕᕐᓂᖅ ᐊᑦᑕᕐᓇᖅᑐᓂᒃ ᐱᖁᑎᓂᒃ  

b. ᐅᓯᔭᐅᓂᖏᑦ ᐊᐅᓪᓚᖅᑎᑕᐅᔪᒃᓴᓂ ᓴᕕᕋᔭᖕᓂ   

c. ᐅᓯᑲᖅᑕᕐᓂᕐᒥᒃ ᐅᖅᓱᐊᓗᖕᓂ 

e) ᓯᑯᓂ ᐊᐅᓚᑦᑎᓂᕐᒥᒃ ᕿᓐᖑᐊᓂᐅᓐᖏᑦᑐᒥᒃ   

f) ᐅᓯᑲᖅᑕᕐᓂᖅ ᓯᓚᑖᓂᑦ ᐊᖅᑯᑎᒋᔭᐅᔪᒥᒃ   

g) ᐊᒥᓱᓂᐊᖅᑎᓪᓗᒋᑦ ᑭᓴᕐᕕᐅᖃᑦᑕᕐᓂᐊᖅᑐᓂᒃ ᓯᓚᑖᓃᑦᑐᓄᑦ ᐊᖅᑯᑎᒋᔭᐅᓪᓗᐊᑕᐅᔪᒥᑦ   

 

ᐃᓄᒃᑎᑑᓕᖅᑕᐅᓯᒪᔪᒥᒃ ᑎᑎᖅᑲᐅᑉ ᐊᔾᔨᖓᓂᒃ ᑐᓂᔭᐅᓛᕐᒥᔪᖅ ᐱᔭᕇᖅᑕᐅᓯᒪᓕᑐᐊᖅᑲᑦ.  

 

ᐃᓚᓐᓇᕆᔭᐃᑦ 

 

 

ᔅᑏᕙᓐ ᐅᐃᓕᐊᒻᓴᓐ−ᐹᑐᕆ 

ᑐᑭᒧᐊᖅᑎᑦᑎᔨ ᐱᒻᒪᕆᐅᔪᓂᒃ ᐱᓕᕆᐊᒃᓴᓕᕆᔨᒃᑯᓐᓂ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

 

 

 

ᑎᑎᖅᑲᐅᑉ ᐊᔾᔨᖓᓂ ᑐᓂᔭᐅᔪᑦ - ᑖᒥ ᐊᐅᓚᔾᔪᑦ (ᓄᓇᕗᑦ ᐸᕐᓇᐃᔨᑦ) 

    ᒐᐅᒻᑉ ᑎᔭᓘᔾ (ᓄᓇᕗᑦ ᐸᕐᓇᐃᔨᑦ)   

    ᔭᐃᑯᓛᓯ ᕿᓕᖅᑎ (ᐃᒃᓯᕙᐅᑕᖅ, MHTO) 

    ᔫᓱᐊ ᑲᑦᓴᒃ  (ᒪᐃᔭ, ᒥᑦᑎᒪᑕᓕᒃ)  


